
ლანჩხუთის	მუნიციპალიტეტის	საკრებულოს

თავმჯდომარეს	ბატონ	ბესიკ	ტაბიძეს

საქართველოს	 ორგანული	 კანონის	 „ადგილობრივი	 თვითმმართველობის
კოდექსი“	 61-ე	 მუხლის	 პირველი	 და	 მე-2	 ნაწილების,	 „ნორმატიული	 აქტების
შესახებ“	 საქართველოს	 ორგანული	 კანონის	 მე-20	 მუხლის	 მე-4	 პუნქტის,
„საქართველოს	ზოგადი	ადმინისტრაციული	კოდექსის“	63-ე	მუხლისა	და	,,სათამაშო
ბიზნესის	 მოსაკრებლის	 შესახებ“	 საქართველოს	 კანონის	 შესაბამისად,
წარმოგიდგენთ	 ,,ლანჩხუთის	 მუნიციპალიტეტის	 ტერიტორიაზე	 ადგილობრივი
მოსაკრებლების	 შემოღების,	 გადახდის	 ინსტრუქციის,	 დაგვა-დასუფთავების	 და
ნარჩენების	განკარგვის	წესის	დამტკიცების	შესახებ“	ლანჩხუთის	 მუნიციპალიტეტის
საკრებულოს	 2015	 წლის	 31	 ივლისის	 N34	 დადგენილებაში	 ცვლილების	 შეტანის
შესახებ“	 დადგენილების	 პროექტს	 და	 აღნიშნულ	 პროექტთან	 დაკავშირებით
განმარტებით	ბარათს.

1.	პროექტის	მიღების	მიზეზი,	მიზანი	და	არსი

	 გაწვდით	 დანართის	 სახით,	 საქართველოს	 მთავრობის	 ადმინისტრაციის
იურიდიული	 დეპარტამენტის	 მიერ,	 საქართველოს	 ორგანული	 კანონის
„ადგილობრივი	 თვითმმართველობის	 კოდექსის“	 132-ე	 მუხლის	 თანახმად,
სამართლებრივი	 ზედამხედევლობის	 ფარგლებში	 მომზადებულ	 დასკვნას.	 (2024
წლის	17	აგვისტოს	NGOV02400022031	წერილი)	აღნიშნული	სამართლებრივი	აქტის
შესაბამისად,	ლანჩხუთის	 მუნიციპალიტეტის	 საკრებულოს	 2015	 წლის	 31	 ივლისის
N34	 დადგენილების	 მე-5	 მუხლის	 ,,ე“	 პუნქტი	 არ	 შეესაბამება	 ,,სათამაშო	 ბიზნესის
მოსაკრებლის	შესახებ“	საქართველოს	კანონს,	რის	გამოც	საჭიროდ	არის	მიჩნეული
მისი	დაკორექტირება.

	 ზემოაღნიშნულის	 გათვალისწინებით	 მიზანშეწონილია	 საკრებულომ
განიხილოს	და	მიიღოს	ლანჩხუთის	მუნიციპალიტეტის	მერიის	ადმინისტრაციული	და
სამართლებრივი	 უზრუნველყოფის	 სამსახურის	 მიერ	 მომზადებული	 შესაბამისი
ნორმატიული	აქტის	ცვლილების	პროექტი,	ვინაიდან	ნორმატიული	აქტის	მისაღებად
საკრებულომ	 უნდა	 დაიწყოს	 ადმინისტრაციული	 წარმოება,	 სამსახურის	 მიერ
მომზადდა	შესაბამისი	განკარგულების	პროექტიც.

	 2.	პროექტის	ფინანსური	დასაბუთება

	 ა)	 პროექტის	 მიღება	 არ	 გამოიწვევს	 ადგილობრივი	 ბიუჯეტის	 შემოსავლების
ზრდას.



გამოყენებულია	კვალიფიციური
ელექტრონული	ხელმოწერა/

ელექტრონული	შტამპი

	 ბ)	პროექტის	მიღება	არ	გამოიწვევს	ადგილობრივი	ბიუჯეტის	ხარჯების	ზრდას.

	 3.	 პროექტის	 ავტორი	 და	 საკრებულოს	 სხდომაზე	 დანიშნული
მომხსენებელი

	 პროექტი	 მომზადებულია	 მერიის	 ადმინისტრაციული	 და	 სამართლებრივი
უზრუნველყოფის	 სამსახურის	 მიერ.	 პროექტის	 განხილვისას	 მომხსენებლად
წარმოგიდგენთ	 ლანჩხუთის	 მუნიციპალიტეტის	 მერიის	 ქონების	 მართვისა	 და
სოფლის	 მეურნეობის	 სამსახურის	 უფროსის	 ირაკლი	 ხუხუნაიშვილის
კანდიდატურას.	 პროექტის	 მიღება	 მიზანშეწონილად	 მიგვაჩნია	 საკრებულოს
უახლოეს	სხდომაზე.

	 4.	პროექტის	წარმდგენი

	 ლანჩხუთის	მუნიციპალიტეტის	მერი.

ალექსანდრე	სარიშვილი

ლანჩხუთის	მუნიციპალიტეტის	მერია-ლანჩხუთის
მუნიციპალიტეტის	მერი



პროექტი 
 

ლანჩხუთის მუნიციპალიტეტის საკრებულოს 

განკარგულება № 

2024 წლის  სექტემბერი 
 ქ. ლანჩხუთი  

 
 

,,ლანჩხუთის მუნიციპალიტეტის ტერიტორიაზე ადგილობრივი მოსაკრებლების შემოღების, გადახდის 
ინსტრუქციის, დაგვა-დასუფთავების და ნარჩენების განკარგვის წესის დამტკიცების შესახებ“ ლანჩხუთის 

მუნიციპალიტეტის საკრებულოს 2015 წლის 31 ივლისის N34 დადგენილებაში ცვლილების შეტანის შესახებ“ 
ლანჩხუთის მუნიციპალიტეტის საკრებულოს დადგენილების მისაღებად ადმინისტრაციული წარმოების 

დაწყების თაობაზე 
 

საქართველოს ორგანული კანონის „ადგილობრივი თვითმმართველობის კოდექსი“ 61–ე მუხლის 
მე–2 პუნქტის, საქართველოს ზოგადი ადმინისტრაციული კოდექსი–ს 1061–ე მუხლის 1–ლი და მე–2 პუნქტისა 
და 177-ე მუხლის მე-4 პუნქტის  შესაბამისად: 

 
    მუხლი 1. დაიწყოს ადმინისტრაციული წარმოება ,,ლანჩხუთის მუნიციპალიტეტის ტერიტორიაზე 
ადგილობრივი მოსაკრებლების შემოღების, გადახდის ინსტრუქციის, დაგვა-დასუფთავების და ნარჩენების 
განკარგვის წესის დამტკიცების შესახებ“ ლანჩხუთის მუნიციპალიტეტის საკრებულოს 2015 წლის 31 ივლისის 
N34 დადგენილებაში ცვლილების შეტანის შესახებ“ ლანჩხუთის მუნიციპალიტეტის საკრებულოს 
დადგენილების მისაღებად. 
 
    მუხლი 2. ,,ლანჩხუთის მუნიციპალიტეტის ტერიტორიაზე ადგილობრივი მოსაკრებლების შემოღების, 
გადახდის ინსტრუქციის, დაგვა-დასუფთავების და ნარჩენების განკარგვის წესის დამტკიცების შესახებ“ 
ლანჩხუთის მუნიციპალიტეტის საკრებულოს 2015 წლის 31 ივლისის N34 დადგენილებაში ცვლილების 
შეტანის შესახებ“ ლანჩხუთის მუნიციპალიტეტის საკრებულოს დადგენილების პროექტი და ცნობა (თან 
ერთვის) ადმინისტრაციული წარმოების დაწყების თაობაზე გამოქვეყნდეს საქართველოს ზოგადი 
ადმინისტრაციული კოდექსის 1062–ე მუხლით გათვალისწინებული წესის შესაბამისად. 
 
   მუხლი 3.  განკარგულება შეიძლება გასაჩივრდეს ოზურგეთის რაიონულ სასამართლოში, მისამართზე ქ. 
ოზურგეთი, ი. სიორიძის ქ. N14 მისი ამოქმედებიდან ერთი თვის ვადაში საქართველოს  ადმინისტრაციული 
საპროცესო კოდექსის მე–8 თავის 22–ე მუხლის მე–3 ნაწილის შესაბამისად. 
 
  მუხლი  4.  განკარგულება ძალაშია გამოქვეყნებისთანავე. 

 
 
  
  საკრებულოს თავმჯდომარე:                                                 ბესიკ ტაბიძე 
 
 

 

 

დანართი  

  



 

 

ცნობა 

,,ლანჩხუთის მუნიციპალიტეტის ტერიტორიაზე ადგილობრივი მოსაკრებლების შემოღების, გადახდის 
ინსტრუქციის, დაგვა-დასუფთავების და ნარჩენების განკარგვის წესის დამტკიცების შესახებ“ ლანჩხუთის 

მუნიციპალიტეტის საკრებულოს 2015 წლის 31 ივლისის N34 დადგენილებაში ცვლილების შეტანის შესახებ“  
ლანჩხუთის მუნიციპალიტეტის საკრებულოს დადგენილების მისაღებად ადმინისტრაციული წარმოების 

დაწყების თაობაზე 
 

           ლანჩხუთის მუნიციპალიტეტის საკრებულოს აპარატი აღნიშნავს, რომ ლანჩხუთის 
მუნიციპალიტეტის საკრებულოში დაწყებულია ადმინისტრაციული წარმოება ,,ლანჩხუთის 
მუნიციპალიტეტის ტერიტორიაზე ადგილობრივი მოსაკრებლების შემოღების, გადახდის ინსტრუქციის, 
დაგვა-დასუფთავების და ნარჩენების განკარგვის წესის დამტკიცების შესახებ“ ლანჩხუთის 
მუნიციპალიტეტის საკრებულოს 2015 წლის 31 ივლისის N34 დადგენილებაში ცვლილების შეტანის 
შესახებ“  ლანჩხუთის მუნიციპალიტეტის საკრებულოს დადგენილების მისაღებად. 

დაინტერესებულ ფიზიკურ და იურიდიულ პირებს ,,ლანჩხუთის მუნიციპალიტეტის 
ტერიტორიაზე ადგილობრივი მოსაკრებლების შემოღების, გადახდის ინსტრუქციის, დაგვა-
დასუფთავების და ნარჩენების განკარგვის წესის დამტკიცების შესახებ“ ლანჩხუთის მუნიციპალიტეტის 
საკრებულოს 2015 წლის 31 ივლისის N34 დადგენილებაში ცვლილების შეტანის შესახებ“ ლანჩხუთის 
მუნიციპალიტეტის საკრებულოს დადგენილების პროექტთან დაკავშირებით საკუთარი მოსაზრებები 
შეუძლიათ წარმოადგინონ 2024 წლის ---  ლანჩხუთის მუნიციპალიტეტის საკრებულოს აპარატში 
მისამართზე:  ქ. ლანჩხუთი, კოსტავას ქ. N37, ლანჩხუთის მუნიციპალიტეტის ადმინისტრაციული 
შენობის მე–2 სართული (პასუხისმგებელი პირი ნინო ძიძიგური – საკრებულოს აპარატის უფროსი,    ტელ: 
0494 22-30-09). 

 
 
 

 
 
 

 
 

 
   

 



 

                                                                                                             
     პროექტი 

 
ლანჩხუთის მუნიციპალიტეტის საკრებულო 

დადგენილება № 

2024 წლის სექტემბერი 
 ქ. ლანჩხუთი  

 
,,ლანჩხუთის მუნიციპალიტეტის ტერიტორიაზე ადგილობრივი მოსაკრებლების შემოღების, 

გადახდის ინსტრუქციის, დაგვა-დასუფთავების და ნარჩენების განკარგვის წესის დამტკიცების 
შესახებ“ ლანჩხუთის მუნიციპალიტეტის საკრებულოს 2015 წლის 31 ივლისის N34 დადგენილებაში 

ცვლილების შეტანის შესახებ 
 
 

საქართველოს ორგანული კანონის „ადგილობრივი თვითმმართველობის კოდექსი“ 61-ე მუხლის 
პირველი და მე-2 ნაწილების, „ნორმატიული აქტების შესახებ“ საქართველოს ორგანული კანონის მე-
20 მუხლის მე-4 პუნქტის, „საქართველოს ზოგადი ადმინისტრაციული კოდექსის“ 63-ე მუხლისა და 
,,სათამაშო ბიზნესის მოსაკრებლის შესახებ“ საქართველოს კანონის შესაბამისად, ლანჩხუთის 
მუნიციპალიტეტის საკრებულო ადგენს: 
 
      მუხლი 1. ,,ლანჩხუთის მუნიციპალიტეტის ტერიტორიაზე ადგილობრივი მოსაკრებლების 
შემოღების, გადახდის ინსტრუქციის, დაგვა-დასუფთავების და ნარჩენების განკარგვის წესის 
დამტკიცების შესახებ“ ლანჩხუთის მუნიციპალიტეტის საკრებულოს 2015 წლის 31 ივლისის N34 
დადგენილებაში (სსმ ვებგვერდი matsne.gov.ge, 10/08/2015 წელი, სარეგისტრაციო კოდი 
210020020.35.112.016235) შევიდეს ცვლილება და დადგენილების მე-5 მუხლის ,,ე“ პუნქტი 
ჩამოყალიბდეს შემდეგი რედაქციით: 
 
     ,,ე) ლატარიების მოწყობაზე − ლატარიის რეალიზებული ბილეთების ჯამურ ღირებულებასა და 
საპრიზო ფონდს შორის სხვაობის 10%;“ 
 
      მუხლი 2.  დადგენილება ამოქმედდეს გამოქვეყნებისთანავე. 
 
 
 
        საკრებულოს თავმჯდომარე                                                                  ბესიკ ტაბიძე 
 
  
 
 



ადრესატი: ლანჩხუთის	მუნიციპალიტეტის	მერია

გამოყენებულია	კვალიფიციური
ელექტრონული	ხელმოწერა/

ელექტრონული	შტამპი

წერილის	ნომერი:	31-31242256
თარიღი:	12/08/2024 	

ლანჩხუთის	მუნიციპალიტეტის	მერს

ბატონ	ალექსანდრე	სარიშვილს

ბატონო	ალექსანდრე,

გიგზავნით,მიმდინარე	 წლის	 7	 აგვისტოს	N	GOV	 024	 000	 22031	 საქართველოს	 მთავრობის
ადმინისტრაციის	უფროსის,	ბატონ	ლევან	ჟორჟოლიანის	რეკომენდაციას	რეაგირებისათვის.

დანართი:	2	(ორი)	ფურცელი

პატივისცემით,

ბესიკ	ტაბიძე

ლანჩხუთის	მუნიციპალიტეტის	საკრებულო-საკრებულოს
თავმჯდომარე



*GOV02400022031*

GOV 0 24 00022031
07/08/2024

ლანჩხუთის მუნიციპალიტეტის საკრებულოს
 

 
„ადგილობრივი თვითმმართველობის კოდექსის“ 130-ე მუხლის პირველი პუნქტისა და
„საქართველოს მთავრობის ადმინისტრაციის დებულების დამტკიცების თაობაზე“
საქართველოს მთავრობის 2018 წლის 26 ივნისის №340 დადგენილების თანახმად,
საქართველოს მთავრობის ადმინისტრაციის იურიდიული დეპარტამენტი, თავისი
კომპეტენციის შესაბამისად, უზრუნველყოფს მუნიციპალიტეტის საკრებულოს მიერ
მიღებულ ნორმატიულ აქტებზე საქართველოს პრემიერ-მინისტრის სამართლებრივი
ზედამხედველობის განხორციელების ხელშეწყობას.
 
ზემოაღნიშნული უფლებამოსილების ფარგლებში საქართველოს მთავრობის
ადმინისტრაციის იურიდიული დეპარტამენტის მუნიციპალიტეტის საკრებულოს
საქმიანობის სამართლებრივი ზედამხედველობის სამმართველოს მიერ განხორციელდა
„ლანჩხუთის მუნიციპალიტეტის ტერიტორიაზე ადგილობრივი მოსაკრებლების შემოღების,
გადახდის ინსტრუქციის, დაგვა-დასუფთავების და ნარჩენების განკარგვის წესის
დამტკიცების შესახებ“ ლანჩხუთის მუნიციპალიტეტის საკრებულოს 2015 წლის 31 ივლისის
№34 დადგენილებაში ცვლილების შეტანის შესახებ“ ლანჩხუთის მუნიციპალიტეტის
საკრებულოს 2024 წლის 26 ივლისის №10 დადგენილების სამართლებრივი ექსპერტიზა, რა
დროსაც გამოვლინდა შემდეგი ხარვეზი:
 
განსახილველი დადგენილებით ძირითად აქტში - ლანჩხუთის მუნიციპალიტეტის
საკრებულოს 2015 წლის 31 ივლისის №34 დადგენილებაში განხორციელებული ცვლილება
სრულად არ შეესაბამება „სათამაშო ბიზნესის მოსაკრებლის შესახებ“ საქართველოს კანონს.
კერძოდ, დადგენილების მე-5 მუხლის „ე“ ქვეპუნქტის თანახმად, სათამაშო ბიზნესის
მოსაკრებელი ლატარიების მოწყობაზე განისაზღვრება ლატარიის ბილეთების
რეალიზაციიდან მიღებული ამონაგების 20%-ით, „სათამაშო ბიზნესის მოსაკრებლის შესახებ“
საქართველოს კანონის მე-5 მუხლის „ვ“ ქვეპუნქტით კი მოსაკრებლის განაკვეთი
ლატარიების მოწყობაზე შეადგენს − ლატარიის რეალიზებული ბილეთების ჯამურ
ღირებულებასა და საპრიზო ფონდს შორის სხვაობის 10%-ს. ამდენად, ლანჩხუთის
მუნიციპალიტეტის საკრებულოს 2015 წლის 31 ივლისის №34 დადგენილების მე-5 მუხლის
„ე“ ქვეპუნქტი საჭიროებს კორექტირებას.
 



ზემოაღნიშნულიდან გამომდინარე, ადგილობრივი თვითმმართველობის
წარმომადგენლობითი ორგანოს სამართლებრივი საქმიანობის კანონმდებლობის
მოთხოვნებთან შესაბამისობაში მოყვანის მიზნით, აუცილებელია, ლანჩხუთის
მუნიციპალიტეტის საკრებულომ, „ადგილობრივი თვითმმართველობის კოდექსის“ 132-ე
მუხლის შესაბამისად, უზრუნველყოს კანონმდებლობით გათვალისწინებული
ღონისძიებების გატარება.

საქართველოს მთავრობის ადმინისტრაცია
მთავრობის ადმინისტრაციის უფროსი
ლევან ჟორჟოლიანი


